
總叙〈許慎說文尊。酒器也尊字乃古之酒尊字。廣韻曰尊亦作罇樽從缶從木後人所加。爾雅注。尊𢑴酒器總名。周禮䟽。𢑴尊同是〉

〈酒器。但𢑴盛鬱鬯與酒不同。故異其名書䟽𢑴亦尊也。盛鬯者為𢑴。盛酒者為尊。皆宗宗廟之酒器也。禮記正義𢑴法也與餘尊為法。禮記禮〉

〈運汙尊而抔飲。注。污尊鑿地為尊也。抔飲。手掬之也。又日鑿地為尊。此尊名始也。後世或以瓦木為之。取諸此也盛鬯者為𢑴盛酒者為尊。五獻〉


〈之尊門外缶。門内壺君尊瓦甒。此以小為貴也犧尊䟽布羃禪勺此以素為貴也魯季夏六月以禘禮祀周公於太廟尊用犧象山罍鬱尊用黄目〉

